ՆԱԽԱԳԻԾ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ
 
Օ Ր Ե Ն Ք Ը
 
«ԱՎԵԼԱՑՎԱԾ ԱՐԺԵՔԻ ՀԱՐԿԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ
 
Հոդված 1. «Ավելացված արժեքի հարկի մասին» Հայաստանի Հանրապետության 1997 թվականի մայիսի 14-ի ՀՕ-118 օրենքի 25-րդ հոդվածի 1-ին մասը շարադրել հետևյալ խմբագրությամբ.
«Հաշվետու ժամանակաշրջանում հաշվանցման ենթակա ԱԱՀ-ի գումարները հարկվող շրջանառության նկատմամբ հաշվարկված ԱԱՀ-ի գումարներին գերազանցելու դեպքում գերազանցող մասը (այսուհետ` բյուջեից հաշվանցման ենթակա ԱԱՀ գումար) հաշվանցվում է հետագա ժամանակաշրջաններում ԱԱՀ-ի հաշվարկներով բյուջե վճարման ենթակա ԱԱՀ-ի գումարների հաշվին: Յուրաքանչյուր կիսամյակին հաջորդող ամսվա 21-ի դրությամբ առկա սույն մասով սահմանված` բյուջեից հաշվանցման ենթակա ԱԱՀ-ի գումարը ԱԱՀ վճարողի գրավոր դիմումի հիման վրա կարող է հաշվանցվել հարկ վճարողի այլ հարկային պարտավորությունների հաշվին և (կամ) պետական բյուջե հաշվեգրվող հարկային պարտավորությունների բացակայության պայմաններում վերադարձվել կամ հաշվանցվել հարկ վճարողի այլ պարտավորությունների դիմաց: Սույն մասով սահմանված դրույթները չեն վերաբերում սույն հոդվածի երկրորդ մասում նշված գործարքներին:»:
Հոդված 2. Սույն օրենքն ուժի մեջ է մտնում 2017 թվականի հուլիսի 1-ից և տարածվում է 2017 թվականի հուլիսի 1-ից հետո ընկած հաշվետու ժամանակաշրջանների համար հարկային մարմին ներկայացվող ԱԱՀ-ի հաշվարկներով առաջացող` բյուջեից հաշվանցման ենթակա ԱԱՀ-ի գումարի նկատմամբ:
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ
 
Օ Ր Ե Ն Ք Ը
 
«ՀԱՐԿԵՐԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ԼՐԱՑՈՒՄՆԵՐ ԵՎ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ 
 
Հոդված 1. «Հարկերի մասին» Հայաստանի Հանրապետության 1997 թվականի ապրիլի 14-ի ՀՕ-107 օրենքի 1-ին հավելվածում`
1) 1.4-րդ կետի «է» ենթակետից հետո լրացնել նոր՝ «ը» ենթակետ` հետևյալ բովանդակությամբ.
«ը) յուրաքանչյուր կիսամյակին հաջորդող ամսվա 21-ի դրությամբ առկա հարկ վճարողի այլ հարկային պարտավորությունների դիմաց հաշվանցման և (կամ) վերադարձման ենթակա «Ավելացված արժեքի հարկի մասին» ՀՀ օրենքի 25-րդ հոդվածի 1-ին մասով սահմանված բյուջեից հաշվանցման ենթակա ԱԱՀ-ի գումարը:».
2) 2.1-ին կետի 7-րդ պարբերությունում 1.4-րդ կետի «բ»-«զ» ենթակետերում բառերը փոխա​րի​նել 1.4-րդ կետի «բ»-«զ» և «ը» ենթակետերում բառերով.

3) 11.3-րդ կետի երկրորդ նախադասությունում «հարկվող գործարքների» բառերից հետո լրացնել «Ավելացված արժեքի հարկի մասին» ՀՀ օրենքի 25-րդ հոդվածի 1-ին մասով սահ​ման​ված՝ բյուջեից հաշվանցման ենթակա ԱԱՀ-ի գումարի բառերը:
Հոդված 2. Սույն օրենքն ուժի մեջ է մտնում 2017 թվականի հուլիսի 1-ից և տարածվում է 2017 թվականի հուլիսի 1-ից հետո ընկած հաշվետու ժամանակաշրջանների համար հարկային մարմին ներկայացվող ԱԱՀ-ի հաշվարկներով առաջացող` բյուջեից հաշվանցման ենթակա ԱԱՀ-ի գումարի նկատմամբ:
Հիմնավորում
«ԱՎԵԼԱՑՎԱԾ ԱՐԺԵՔԻ ՀԱՐԿԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 
ՕՐԵՆՔՈՒՄ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ ԵՎ «ՀԱՐԿԵՐԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ԼՐԱՑՈՒՄՆԵՐ ԵՎ 
ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ ՕՐԵՆՔՆԵՐԻ ՆԱԽԱԳԾԵՐԻ ՎԵՐԱԲԵՐՅԱԼ
1. Իրավական ակտի անհրաժեշտությունը (նպատակը). Նախագծի նպատակը հաշ​վետու ժամանակա​շրջա​նում հաշվանցման ենթակա ԱԱՀ-ի գումարների՝ հարկվող շրջա​նա​ռու​թյան նկատմամբ հաշվարկված ԱԱՀ-ի գումարների գերազանցող մասը հարկ վճարողի գրավոր դիմումի հիման վրա այլ հարկային պարտավորությունների դիմաց հաշվանցելու և (կամ) վերադարձնելու հնարավորության ընձեռումն է:
2. Կարգավորման հարաբերությունների ներկա վիճակը և առկա խնդիրները. «Ավե​լաց​ված արժեքի հարկի մասին» ՀՀ օրենքի գործող խմբագրությամբ հաշվետու ժամա​նա​կա​շրջանում հաշվանցման ենթակա ԱԱՀ-ի գումարների՝ հարկվող շրջանառության նկատ​մամբ հաշվարկված ԱԱՀ-ի գումարների գերազանցող մասը հաշվանցվում է միայն հետագա հաշվետու ժամանակաշրջաններում ԱԱՀ-ի հաշվարկներով բյուջե վճարման ենթակա ԱԱՀ-ի գումարների հաշվին և նշված գումարները հարկ վճարողի այլ հարկային պարտավո​րու​թյուն​ների դիմաց հաշվանցման և (կամ) վերադարձման ենթակա չեն, եթե հարկ վճարողը չի իրա​կանացնում ԱԱՀ-ի զրոյական դրույքաչափով հարկվող գործարքներ: Խնդիրը կայանում է նրանում, որ գործող օրենսդրությամբ ամրագրված այս սահմանափակումը բացասական ազդե​ցություն ունի ինչպես տնտեսավարող սուբյեկտների շրջանառու ֆինանսական միջոց​ների օգտագործման արդյունավետության, այնպես էլ տնտեսավարող սուբյեկտների արտադ​րատնտեսական գործունեության արդյունավետության վրա ընդհանրապես: Այս հան​գա​մանքն էլ, իր հերթին, բացասաբար է ազդում ՀՀ գործարար միջավայրի բարե​լավ​ման աստիճանը գնահատող վարկանիշային ցուցանիշների վրա և չի նպաստում այդ վար​կա​նիշային ցուցակներում ՀՀ դիրքի բարելավմանը: Այս առումով, հատկանշական է այն, որ գործարար միջավայրի բարելավման աստիճանը գնահատող վարկանիշային ցուցանիշների հաշվարկման մեթոդաբանության մեջ կատարված փոփոխությունների համաձայն՝ ԱԱՀ-ի հաշ​վարկներով ձևավորվող՝ հաշվանցման ենթակա գումարների հետ վերադարձման օրենս​դրական հնարավորությունները էական ազդեցություն ունեն վարկանիշային ցուցա​նիշ​ների վրա:
3. Առկա խնդիրների առաջարկվող լուծումները. Նախագծով առաջարկվում է  հնա​րա​վորություն ընձեռել հաշվետու ժամանակաշրջանում հաշվանցման ենթակա ԱԱՀ-ի գումար​ների՝ հարկվող շրջանառության նկատմամբ հաշվարկված ԱԱՀ-ի գումարների գերա​զանցող մասը հաշվանցել հարկ վճարողի այլ հարկային պարտավորությունների դիմաց և (կամ) վերադարձնել:
4. Կարգավորման առարկան. Հաշվետու ժամանակաշրջանում հաշվանցման ենթակա ԱԱՀ-ի գումարների՝ հարկվող շրջանառության նկատմամբ հաշվարկված ԱԱՀ-ի գումար​ների գերազանցող մասի հարկ վճարողի այլ հարկային պարտավորությունների դիմաց հաշվանցման և (կամ) վերադարձման հետ կապված համապատասխան օրենսդրական կար​գավորումներն են:

5. Նախագծի մշակման գործընթացում ներգրավված ինստիտուտները և անձինք. Նախագի​ծը մշակվել է ՀՀ ԿԱ պետական եկամուտների կոմիտեի կող​​մից: 
6. Իրավական ակտի կիրառման դեպքում ակնկալվող արդյունքը. Նախագծի ընդուն​​​​​​​​​​​​​​​​​​​​​ման արդ​յուն​​քում ակնկալվում է տնտեսվարող սուբյեկտներին հնարավորություն ընձեռել հաշվանցման ենթակա ԱԱՀ-ի գումարների՝ հարկվող շրջանառության նկատմամբ հաշվարկված ԱԱՀ-ի գումար​ների գերազանցող մասը օգտագործելու ավելի կարճ ժամ​կետ​նե​րում՝ դրանով իսկ բարձրացնելով տնտեսավարող սուբյեկտների շրջանառու ֆինան​սա​կան միջոցների օգտագործման արդյունավետությունը: Միաժամանակ, ակնկալվում է, որ նախա​գծի ընդունումը էական դրական ազդեցություն կունենա նաև գործարար միջավայրի բարե​​լավ​ման աստիճանը գնահատող վարկանիշային ցուցակներում ՀՀ դիրքի վրա:
ՏԵՂԵԿԱՆՔ 
«ԱՎԵԼԱՑՎԱԾ ԱՐԺԵՔԻ ՀԱՐԿԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 

ՕՐԵՆՔՈՒՄ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ ԵՎ «ՀԱՐԿԵՐԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ԼՐԱՑՈՒՄՆԵՐ ԵՎ 

ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ ՕՐԵՆՔՆԵՐԻ ՆԱԽԱԳԾԵՐԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ԱՅԼ ՕՐԵՆՔՆԵՐԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ԲԱՑԱԿԱՅՈՒԹՅԱՆ ՎԵՐԱԲԵՐՅԱԼ
«Ավելացված արժեքի հարկի մասին» Հայաստանի Հանրապետության օրենքում փոփոխություն կատարելու մասին», «Հարկերի մասին» Հայաստանի Հանրապետության օրենքում լրացումներ և փոփոխություն կատարելու մասին»  ՀՀ օրենքների նախագծերի ընդունման կապակցությամբ այլ օրենքների ընդունման անհրաժեշտություն չի առաջանում:
ԵԶՐԱԿԱՑՈՒԹՅՈՒՆ
«ԱՎԵԼԱՑՎԱԾ ԱՐԺԵՔԻ ՀԱՐԿԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 

ՕՐԵՆՔՈՒՄ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ ԵՎ «ՀԱՐԿԵՐԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ԼՐԱՑՈՒՄՆԵՐ ԵՎ 

ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ ՕՐԵՆՔՆԵՐԻ ՆԱԽԱԳԾԵՐԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՊԵՏԱԿԱՆ ԲՅՈՒՋԵԻ ԵԿԱՄՈՒՏՆԵՐԻ ՆՎԱԶԵՑՄԱՆ ԿԱՄ ԾԱԽՍԵՐԻ ԱՎԵԼԱՑՄԱՆ ՄԱՍԻՆ

«Ավելացված արժեքի հարկի մասին» Հայաստանի Հանրապետության օրենքում փոփոխություն կատարելու մասին», «Հարկերի մասին» Հայաստանի Հանրապետության օրենքում լրացումներ և փոփոխություն կատարելու մասին»  ՀՀ օրենքների նախագծերի ընդունման կապակցությամբ պետական բյուջեի եկամուտների էական նվազեցում կամ ծախսերի էական ավելացում չի առաջանա:

ԱՄՓՈՓԱԹԵՐԹ

«ԱՎԵԼԱՑՎԱԾ ԱՐԺԵՔԻ ՀԱՐԿԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 

ՕՐԵՆՔՈՒՄ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ ԵՎ «ՀԱՐԿԵՐԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ԼՐԱՑՈՒՄՆԵՐ ԵՎ 

ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ ՕՐԵՆՔՆԵՐԻ ՆԱԽԱԳԾԵՐԻ ՎԵՐԱԲԵՐՅԱԼ ՍՏԱՑՎԱԾ ԴԻՏՈՂՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆԵՐԻ

	հ/հ
	Առաջարկության հեղինակը, գրության ամսաթիվը, գրության համարը
	Առաջարկության բովանդակությունը
	Եզրակացություն
	Կատարված փոփոխությունը

	1
	2
	3
	4
	5

	1.
	ՀՀ ֆինանսների նախարարություն
27.02.2017թ.
01/2-3/3147-17
(N9517-17)
	        Նախագծի վերաբերյալ դիտողություններ չկան:


	-

	-



	2.
	ՀՀ տնտեսական զարգացման և ներդրումների նախարարություն

17.02.2017թ. N01/10.1/1522-17
(N7920-17)
	       Նախագծի վերաբերյալ դիտողություններ չկան:
       Միաժամանակ առաջարկվում է «Ավելացված արժեքի հարկի մասին» Հայաստանի Հանրապետության օրենքում փոփոխություն կատարելու մասին» ՀՀ օրենքի նախագծում սահմանել, որ ԱԱՀ վճարողը դիմումը հնարավորություն կունենա ներկայացնել նաև էլեկտրոնային եղանակով:

	-
	Նախագծում լրացում կատարելու անհրաժեշտություն չկա՝ հաշվի առնելով այն, որ այլ փաստաթղթերի և տեղեկությունների` այդ թվում դիմումների, էլեկտրոնային ներկայացումը նախատեսված է  «Հարկերի մասին» ՀՀ օրենքի 2-րդ հավելվածով սահմանված` «Հայաստանի Հանրապետության հարկային օրենսդրությամբ նախատեսված հաշվետվությունները, հաշվարկները, այլ փաստաթղթերը և տեղեկությունները հարկային մարմին էլեկտրոնային եղանակով ներկայացնելու» կարգով:

	
	
	Առաջարկվում է քննարկել ՀՀ կառավարությանը այնպիսի լիազորություն վերապահելու հնարավորությունը, որպեսզի ներդրումային ծրագրի հատուկ կարևորությունից ելնելով, ՀՀ կառավարության կողմից հաստատված ներդրումային ծրագրերի համար հնարավոր լինի Նախագծով առաջարկվող կարգավորումը տարածել նաև 2017 թվականի հունվարի 1-ից հետո առաջացած հարաբերությունների վրա:
	
	Նախագծում լրացում չի կատարվել՝ հաշվի առնելով այն հանգամանքը, որ 2017 թվականի պետական բյուջեն արդեն իսկ հաստատված է և  2017 թվականի պետական բյուջեի ընթացիկ իրացվելիության ապահովման տեսանկյունից ներկայացված առաջարկության ընդունումը իրատեսական չէ: Միաժամանակ գործող օրենսդրությամբ ներդրումային ծրագրերի համար արդեն իսկ սահմանված են հարկման արտոնյալ պայմաններ:

	3.
	ՀՀ արդարադատության նախարարություն

01.03.2017թ. 
 N01/14/3061-17
(N10203-17)
	«Ավելացված արժեքի հարկի մասին» Հայաստանի Հանրապետության օրենքում փոփոխություն կատարելու մասին» Հայաստանի Հանրապետության օրենքի նախագծի 1-ին հոդվածում «պարբերությունը» բառն անհրաժեշտ է փոխարինել «մասը» բառով՝ նկատի ունենալով «Ավելացված արժեքի հարկի մասին» Հայաստանի Հանրապետության օրենքի 25-րդ հոդվածի 1-ին մասի, ինչպես նաև «Իրավական ակտերի մասին» ՀՀ օրենքի 41-րդ հոդվածի պահանջները:

Նույն դիտողությունը վերաբերում է նաև «Հարկերի մասին» Հայաստանի Հանրապետության օրենքում լրացումներ և փոփոխություն կատարելու մասին» Հայաստանի Հանրապետության օրենքի նախագծի 1-ին հոդվածի 1-ին և 3-րդ կետերին:
	Ընդունվել է
	Նախագծում կատարվել է համապատասխան փոփոխություն


